
Egunkaria 2001 eko maiatzaren 24a 

HITZ BITAN 

KONGO. Kabilaren heriotzari buruzko ikerketa 

Batzorde ofizial baten arabera, 
Ruandak eta Ugandak eragin 
zuten presidentearen hilketa 
Agentziak I KINSHASA 

Kongoko Errepublika Demo
kratikoko Gobernuak Laurent 
Kabila presidentearen hilketa 
ikertzeko antolatutako batzor
de ofizialak Ruanda eta Ugan
dako agintariak kulpatu ditu 
magnizidioaren inguruko lehen 
datuak plazaratzeko egindako 
txostenean. Talde horrek Kabi
laren aurkako oposizio taldeei 
leporatu die zuzenean hiketa
ren erantzukizuna, baina argi 
zehaztuz, erreboltariei lagun
tzen dieten estatuak -Ruanda 
eta U ganda- hilketaren atzean 
zeudela, bere ustez. 

Batzorde horretako buru 
Luhonge Kabinda Ngoyk pren
tsaurreko batean adierazi zuen 
atzo, matxinoek eta «haien la-

ESTATU BATUAK 

Baliteke errepublikanoek 
Senatuaren kontrola 
galtzea disidente batek 
taldea uztean 

Demokratek Estatu Batuetako 
Senatuaren agendaren gaineko 
kontrola eskura dezakete, Ja
mes Jeffords senatari errepubli
kanoak bere taldea utzi eta in
dependente bihurtzeko hartu 
duen erabakia gauzatuz gero. 
Behin-betiko erabakia gaur za
balduko duela iragarri du Jef
fordsek. Errepublikanoen tal
dea uzten badu, baliteke demo
kratek senatuko batzordeen 
presidentzia eskuratzea eta 
lege egitasmoak eztabaidatze
ko egutegia kontrolpean har
tzea. 

ARGENTINA 
Langileen protestak 
kritikatu arren, ekonomia 
arazo handiak daudela 
onartu du De la Ruak 

Hainbat langile talde protesta 
gisa egiten ari diren errepide 
mozketak kritikatu zituen atzo 
Fernando de la Rua Argentina
ko presidenteak. Hainbat «lan 
alorrek krisia» bizi dutela onar
tu zuen, halere, lehendakariak. 
Langileen eskaerak «elkarrizke
taren bitartez» konpondu be
harko liratekeela gaineratu 
zuen. Errepide ixteak eta pro
testa ugari egiten ari dira Ar
gentinako langileak krisiaren
gatik protesta egiteko. Buenos 
Airesen errepide bat moztuta 
eduki dute 3.000 langabetuk az
ken 17 egunotan. 

gun atzerritarrek» parte hartu 
zutela Laurent Kabila presiden
tea hiltzeko konplotean. 

Demokraziaren Aldeko Kon
goko Batasuna oposizioko tal
deak, aldiz, ukatu egin zuen in
formazio hori. 

Oposizioaren ekintza 
Ngoyk zuzendutako batzordea 
Kabilaren seme eta oraingo 
presidente Joseph Kabilaren 
aginduz osatu zen. Taldeak al
boko zenbait herrialderen la
guntzarekin lan egin du. 

Hasiera batean «konspirazio 
handi bati» egotzi zion Kinsha
sak Kabilaren hilketa, eta ez 
zuen onartu nahi izan oposizio
ko taldeen ekintza izan zitekee
nik. Orain, baina, onartu egin 
du hori. 

ERRESUMA BATUA 

Hiltzailea -Kasereke Ras
hindi 21 urteko gaztea- Kabi
lari tiro egin eta une batzuk ge
roago hil zen, presidentearen 
bizkartzain batek -Edy Ka
pend- tirokatuta. 

Europako Batasuna britainiarrak gehien kezkatzen 
dituen gaia da, galdeketa baten arabera 

Europako Batasuna da, datorren ekaineko hauteskundeei begira, 
Erresuma Batuko hautesleak gehien larritzen dituen gaia, inkesta 
baten arabera. Botoa erabakitzeko orduan EB lehen gaia dela 
esan dute galdetu dieten lagunen %23k. Bigarren gaia Erresuma 
Batuko osasungintzaren egoera da britainiarren tzat. Hezkuntzak 
kezkatzen ditu hirugarrenik. Tony Blairrek puntu bateko aldea 
ateratzen dio William Hague kontserbadoreari -irudian-o 

Eibarko 
Udala 

mAGARKIA 

"UNBEKO FUTBOL ZELAIEN ESERLEKUAK 
ESTALTZEKO OBRAK EGITEKO EIBARKO 

UDALAK EGITEN DUEN ENKANTEA. 

· Esleitzeko era: Enkantea bidez. 
· Lizitazioa edo esleipena: 32.494.986.- pzta. 

(195.298.80 e) 
· Lana burutzeko epea: 2 hilebete. 

· Plikak aurkezteko epea: 2001-6-4ra arte (arra
tsaldeko zazpiak arte). 

· Eskaintzak dakartzaten kartazalak zabaltzeko 
eguna: 2001-6-7an. goizeko 9:00etan. Udal Batzar 
Aretoan. 

Proiektu hori osatzen duten planoak, baldintza
orriak eta gainerantzeko agiriak Udal honetako 
Hirigintza Sailean azter eta ikus daitezke. 

Iragarkia: 2001-5-22ko 97 GBOean. 

Eibarren, 2001-05-23. 
ALKATEAK, liiaki Arriola L6pez. 

• Ataungo 
. Udala 

IRAGARKIA 
2001 eko maiatzaren 17ko 94. Gi

puzkoako Aldizkari Ofizialean argitara
tutako iragarkian ad ierazitakoaren ara
bera, eta San Martingo hirigune 
historikoa berreskuratzeko bidearen 
proiektua burutu ahal izateko beha
rrezko diren ondasun eta eskubideak 
formalki okupatzeko, titularrei dei egi
ten zaie iragarkian adierazitako egu
nean eta orduan Udaletxera etor dai
tezen, afektatutako ondasun eta 
eskubideak okupatu aurreko aktak 
egitea. 

Ataunen, 2001eko maiatzaren 22an. 
ALKATEA. 

Kapend kartzelan dago egun, 
hilketarekin zerikusia izan zue
lakoan. Agintariek susmoak di
tuzte Kabilaren kontrako kon
plota ez ote zuen berak planifi
katu. 

ALJERIA 

Beste iturri batzuek, baina, 
xiita taldeei egotzi diete hilketa. 
Presidenteak Kongoko diaman
teak ustiatzeko Israeli emaniko 
monopolioa izan zen, horien 
arabera, ekintzaren arrazoia. 

Hildako kazetarien omenez manifestazioa egin dute 
Kabiliako hiriburuan 

Kabiliako hiriburu Tizi Ouzoun manifestazioa egin zuten atzo us
tez integrista islamiarrek hildako kazetari guztiak gogoratu eta 
omentzeko. Hildakoen aldeko oroigarriaren ondoan minutuko isi
lunea egin zuten manifestariek. Azken asteotan istilu larriak izan 
dira Kabilian berbereen eta Aljeriako Segurtasun Indarren artean. 
Berbereek euren eskubideak zapaldu izana egotzi diote Aljerri, eta 
Poliziari indar kolonial gisa aritzea. 

Kultura Sailak diruz 

lagundutako egunkaria 


